
ТАҚРИЗ

ба автореферати диссертатсияи Олимзода Муҳаммадёр Абдулҳай дар 
мавзуи «Асосҳои ҳуқуқй-конститутсионии интихоботи Президенти 
Ҷумҳурии Тоҷикистон» барои дарёфти дараҷаи илмии номзади илмҳои 
ҳуқуқшиносй аз рӯйи ихтисоси 5.5.2. - ҳуқуқи конститутсионй; ҳуқуқи 
мурофиаи судии конститутсионй; танзими ҳуқуқии ҳокимияти маҳаллӣ 
(ш. Душанбе, 2026 - 40 саҳ.).

Диссертатсияи Олимзода Муҳаммадёр Абдулҳай дар мавзуи «Асосҳои 

ҳуқуқӣ-конститутсионии интихоботи Президенти Ҷумҳурии Тоҷикистон» 

бахшида шудааст.

Дар шароити имрӯзаи рушди давлатдории миллӣ, бо риояи асосҳои 

демократа ташкил ва баргузор намудани интихоботи президент ҳамчун 

сардори давлат шакли асосии таҷассуми соҳибихтиёрӣ, таъмини истиқлоли 

комили сиёсй, воситаи муҳимми-урушди идоракунии давлатӣ ба ҳисоб 

меравад. Иштироки фаъоли шаҳрвандон дар интихоботи Президенти 

Ҷумҳурии Тоҷикистон нақши муҳимро дар ташкили ҳокимияти давлатӣ 

ифода намуда, барои амалигардонии фаъолияти ҳокимияти давлатӣ мусоидат 

менамояд. Дар ҷаҳони муосир, тасаввур кардани давлати демократа бидуни 

баргузор кардани интихобот ғайриимкон аст. Гузаронидани интихоботи 

даврии озод асоси демократияро ташкил медиҳад. Тавассути интихобот 

аксарияти шаҳрвандон дар амалӣ гардондани фаъолияти ҳокимияти давлатӣ 

иштирок менамоянд. Интихоби Президенти Ҷумҳурии Тоҷикистон низ 

истисно нест. Интихоботи президент - яке аз муҳиммтарин рӯйдодҳои сиёсии 

ҳаёти давлат ба ҳисоб рафта, дурнамои рушди давлатро дар давраи 

муқарраршуда муайян мекунад.

Ба таври демократа ташкил намудани интихоботи озодонаи президента 

ифодки баланди амалисозии соҳибихтиёрӣ ва ҳокимияти халқӣ мебошад. 

Иштироки шаҳрвандони Тоҷикистон дар интихоботи президента яке аз 

зинаҳои таъмини демократия ба ҳисоб меравад, зеро иштирок дар ин 

маъракаи сиёсй асоси таъмини эътимоди аҳолӣ ба марҳалаи рушди 

давлатдорй арзёбй мегардад. Ташкил ва гузаронидани интихоботи 

президенти ин ифодаи олии иродаи бевоситаи шаҳрвандони Тоҷикистон, яке

аз роҳҳои асосии демократикунонии ҷомеаи шаҳрвандӣ маҳсуб меёбад. 

Тавассути иштирок дар интихобот шаҳрвандони Тоҷикистон шахсеро, ки 

сазовори иҷрои вазифаи Президенты Ҷумҳурии Тоҷикистон мебошад, 

интихоб мекунанд.

Таҳқиқи тартиби ташкил ва гузаронидани интихоботи президента дар 

ҶТ талаботи замони муосир буда, бо хусусиятҳои ташкили ҳокимияти 

давлатӣ алоқаманд аст. Арзишҳои демократӣ ҳамчун афзалиятҳои рушд ва 

шаклҳои амалӣ намудани манфиатҳои давлатро муайян мекунад. Низом ва 

ҳуқуқи интихоботии ташкили интихоботи Президента ҶТ унсурҳои зарурии 

амалӣ намудани ҳокимияти халқ - принсипи аслии давлатдории миллӣ 

мебошанд.

Дар асоси таҳлил, омӯзиш ва хулосабарории муаллиф масъалаҳои 

гуногуни баррасишавандаи таҳқиқот, аз ҷумла, мафҳум ва моҳияти ҳуқуқи 

интихобот ва низоми интихобот, мафҳум ва намудҳои давраҳои мурофиаи 

интихоботи Президенти ҶТ, танзими ҳуқуқй-конститутсинии интихоботи 

Президента ҶТ, ҳуқуқӣ-конститутсионии ҳуқуқҳои фаъол ва ғайрифаъол дар 

ҷараёни баргузории интихоботи Президенти ҶТ, асосҳои ҳуқуқии танзими 

вазъи ҳуқуқии номзадон ба мансаби Президенти ҶТ, хусусиятҳои хоси 

раванди ташкил ва гузаронидани интихоботи Президенти ҶТ, таҳлили 

муқоисавии ташкил ва гузаронидани интихоботи Президент дар ҶТ ва 

кишварҳои хориҷӣ (ё давлатҳои пасошуравй) мавриди таҳқиқ қарор 

гирифтаанд.

Диссертант дар пешниҳоди дуюми амалии худ иброз мекунад, ки бо дар 

назардошти зарурати такмили қонунгузорй оид ба интихоботи Президенти 

ҶТ, дар моддаи 28 Қонуни конститутсионии Ҷумҳурии Тоҷикистон «Дар 

борай интихоботи Президенти Ҷумҳурии Тоҷикистон» тағйироту иловаҳои 

зеринро зарур мешуморад, ки «номзад ба мансаби Президенти ҶТ ҳуқуқ 

дорад то 15 нафар шахсони боэътимод дошта бошад», меъёри мазкур ба «то 

20 нафар шахсони боэътимод» иваз карда шавад. Пешниҳоди мазкур дар 

сатҳи автореферат чандон асоснок карда нашудааст, хуб мещуд муаллиф 

онро дар рафта ҳимоя асоснок менамуд.



Новобаста аз эродҳои қайдшуда, бояд таъкид кард, ки муаллиф 

таҳқиқоти мукаммал ва ҳамаҷонибаи илмиро анҷом додааст. Рисолаи мазкур 

бо тарзи эҷодкорона таҳия туда, масъалаи муҳимми ҳуқуқи 

конститутсиониро ба таври амиқу дақиқ ҳал намудааст. Таҳқиқоти мазкур 

метавонад барои пешрафти назария ва такмили амалии қонунгузории соҳа 

саҳми назаррас дошта метавонад.

Таҳқиқоти диссертатсионии Олимзода Муҳаммадёр Абдулҳай дар 

мавзуи «Асосҳои ҳуқуқӣ-конститутсионии интихоботи Президенти 

Ҷумҳурии Тоҷикистон» ба бандҳои 31, 33, 34, 35-и Тартиби додани 

дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30 июни 

соли 2021, таҳти №267 (бо тағйиру иловаҳо аз 26 июли соли 2023, №295) 

тасдиқ шудааст, ҷавобгӯ буда, муаллифи он сазовори дарёфти дараҷаи илмии 

номзади илмҳои ҳуқуқшиноси аз руии ихтисоси 5.5.2 - ҳуқуқи 

конститутсионӣ; ҳуқуқи мурофиаи судии конститутсионӣ; танзими ҳуқуқии 

ҳокимияти маҳаллӣ мебошад.

